
Pućnik po 
digitalnym 
swěće 

– dźěłowe łopjena
Ručnik k wužiwanju dźěłowych łopjenow

W zašłych lětach su šulske wjednistwa zhromadnje z wučerjemi spisali medijowe koncepty za přesadźenje 
žadanjow k digitalizaciji na šulach, k potrjebje digitalnych nastrojow a dalekubłanjam.

Fachowi poradźowarjo zaběraja so z narokami we wučbnych planach k přesadźenju zaměrow digitalizacije.

Za přesadźenje pak je nimo wotpowědnych digitalnych nastrojow trěbny wučbny material.

W mnohich zašłych wudaćach »Płomjenja« smy nadešli 
mnoho rozjasnjowacych tekstow k najwšelakorišim temam 
digitalneho swěta, kotrež je napisał Michał Cyž. Tute teksty 
je studijo LUCIJA w januarje 2025 w zběrce z mjenom 
»Pućnik po digitalnym swěće« wudało.

Na zakładźe zběrki sym zestajała dźěłowe łopjena za 
šulsku wučbu w serbskej rěči.

Wučerjam steji k spjelnjenju wučbnych nadawkow z tym 
nětko material k dispoziciji, kotryž skića jónu wobšěrne 
rozjasnjenja we wjazanej zběrce a k tomu so hodźace 
dźěłowe łopjena.

Dźěłowe łopjena steja we word formaće na internetnej 
stronje Rěčneho centruma »WITAJ« a hodźa so po 
potrjebje přestajeć, wudospołnić, za wotpowědnu 
wučbnu hodźinu skrótšić, atd.

Jelizo maja šule hišće dalši hižo nadźěłany material 
na tutu temu, by rjenje było, hdyž bychu tutón tež 
za wuwučowanje k dispoziciji stajili.

Felicitas Kralowa

Pisamy e-mejlku

Přečitaj sej tekst wo pisanju e-mejlkow a wotmołw na slědowace prašenja. 

1. Čehodla pisaš e-mejlki? 

2. Na što dźiwaš při pisanju e-mejlki?

3. Kak móžeš e-mejlku wjacorym adresatam napisać?

4. Što móžeš činić, hdyž chceš dlěše teksty abo samo fota pósłać?

5.	Što wučinja zdwórliwosć w mejlce? A čehodla je zdwórliwosć wažna? 

6.	Kak narěčiš adresata přećelnje serbsce? Napisaj někotre formulacije!

 

7.	Što njeměł/a w mejlce činić? Wopodstatni swoju wotmołwu.

E-mejlku čitać a napisać

1. Čitaj slědowacu e-mejlku:

Na:  lejna.kocor@pytamdoma.de

Potrjechi/betreff:  zetkanje

Luba Lejna, halo,

mam za naju zetkanje dobru ideju. Chcemoj so sobotu w 9.00 hodź. před zwěrjencom zetkać? Móžemoj do 
zwěrjenca hić a samo při picowanju pinguinow pomhać. Maš lóšt?

Sym wćipny na twoju wotmołwu.

Lube postrowy 

twój Feliks

NADAWKI:

1.	Wotmołw na tutu e-mejlku.

Zapisaj e-mejlowu adresu Feliksa (feliks.pinguin@hladamdoma.de)

Napisaj hesło do linki: potrjechi/betreff:

Formuluj swój tekst. Dźiwaj tohorunja na zdwórliwosć.

2.	Kotre lěpšiny a kotre njelěpšiny ma e-mejlka porno listej?

Zapisaj je do tabulki a potom přirunuj z partnerom waju rezultaty.

3.	Wuhódnoć rezultaty.

lěpšiny njelěpšiny

4.	Přemysluj, kotre dalše móžnosće znaješ, komunikować z druhimi.

 

5.	Kotre z tutych sy w poslednimaj dwěmaj tydźenjomaj wužiwał/a? Wuzběhń tute z markerom. 

6.	Za što trjebamy e-mejlki?

7.	Z/Na čim móžeš e-mejlki dóstać?

8.	Što su přiwěški?

9.	Rjaduj slědowace kročele za pisanje e-mejlki:

swójski tekst napisać / e-mejlowy program wočinić / na »nowa powěsć« stłóčić / na »pósłać« kliknyć / 
e-mejlowu adresu adresata zapisać / hesło do »potrjechi« zapisać

1.

2.

3.

4.

5.

6.

10.	Předstaj sej, twój dźěd bydli w Španiskej a njemóžeš z nim telefonować, dokelž starc bohužel jara  
	 špatnje słyši. Tak napisaš jemu dowolowy/jutrowny/narodninski abo hodowny postrow z mejlku.



